
ABSTRAK

Kajian ini dilakukan untuk menilai faktor-faktor yang berkorelasi dengan
perlaksanaan Skim Kawalan Mutu Luaran ke atas makmal Patologi Kimia di hospital-
hospital awam Malaysia. Populasi yang dikaji ialah di kalangan kakitangan yang
berada di bahagian tengah dan selatan semenanjung Malaysia. Analisa telah dilakukan
untuk menentukan bagaimana pemboleh ubah tidak bersandar iaitu kepimpinan pihak
pengurusan, komitmen, budaya organisasi dan kefahaman terhadap skim ini
berkorelasi dengan perlaksanaan sesuatu skim ini. Hipotesis diuji melalui soal selidik
yang dijawab oleh Ahli Patologi Kimia, Ahli Biokimia Klinikal dan Juruteknologi
Makmal Perubatan. Didapati kesemua pemboleh ubah tidak bersandar berkorelasi
dengan perlaksanaan skim tersebut. Kesan yang diberi oleh faktor-faktor ini
diterangkan dan implikasinya dibincang. Ini akan menerangkan senario bagaiman
organisasi tersebut mampu mengadaptasi perubahan yang berlaku pada persekitaran
dan budayanya. Adalah diharapkan kajian ini dapat meningkatkan lagi kefahaman

tentang pengurusan perubahan dikacamata organisasi berasaskan perubatan.

ABSTRACT

This study was conducted to evaluate the factors that related to the implementation of
External Quality Control Scheme on the Chemical Pathology laboratory in the public
hospitals of Malaysia. The population studied was among the employees in the middle
and southern parts of Malaysia. Analysis was done to determine how the non
depending variables that are managerial leadership, commitment, culture of the
organization and understanding of the scheme related to the implementation of this
scheme. The hypothesis is tested with questionnaire answered by Chemical
Pathologists, Clinical Biochemists and Medical Laboratory Technicians. It was found
that all the independent variables correlated with the implementation of the scheme.
This influence is described and the implications are discussed. This will explain the
scenario of how the organization was able to adapt the changes being implemented in
their environment and culture. It is hope that this study is to increase the
understanding of how the fundamental factors of change management are viewed in

the medical base organization.

1.1

BAB 1

PENGENALAN

Pengenalan

Makmal Patologi Kimia memberi perkhidmatan analisa spesimen dan khidmat
nasihat yang meluas dalam rawatan pesakit. Perkhidmatan ini bukan sahaja untuk
rawatan pesakit tetapi turut terlibat dalam proses penyelidikan di pusat-pusat
penyelidikan. Makmal Patologi Kimia menjalankan analisa kimia terutama sekali

terhadap analit-analit biokimia yang terdapat di dalam tubuh badan manusia.

Penghasilan data secara penganalisaan makmal membantu dalam kawalan,
diagnosa dan rawatan penyakit dimana ia telah menjadi tanggungjawab utama di
dalam mana-mana makmal klinikal (Lewis, 1996). Keberkesanan aplikasi data-
data ini bergantung sepenuhnya pada mutu perkhidmatan sesebuah makmal itu.
Ini adalah kerana kualiti perkhidmatan sesebuah makmal klinikal selalu berkait
rapat dengan ketepatan keputusan ujian yang dijalankan (Westgard, 1973) .
Keputusan yang tepat dapat menggambarkan keadaan pesakit yang sebenar. Oleh
itu, kesahihan keputusan ini dapat membantu atau menjanakan rawatan pesakit

dengan cekap dan efektif.

